
He kupu whakataki

I whakatakotoria tēnei huinga pukapuka, a Te Tautoko, hei rauemi reo Māori e pā ana ki te ao Māori i roto i te horopaki o ngā rā o mua, o tēnei wā, me ngā rā e heke mai nei. Ka tautokona ngā whāinga matua o ia wāhanga o te marautanga, arā, te reo Māori, te pāngarau, te pūtaiao, te hangarau, ngā tikanga ā-iwi, ngā toi, me te hauora mō ngā taumata 3 ki te 6. Ka noho mai hei kōrero paki, hei kōrero pono, hei tūāpapa, ā, ko te tikanga, mai i reira ka toro ngā ākonga ki te mahi takitahi, ā-rōpū, ā-akomanga rānei i te roanga atu o ngā kōrero.

I horahia a Te Tautoko 66 hei whāwhātanga mā te hunga kei te ako i te reo Māori me ōn a tikanga.

Te whakamahi i tēnei pukapuka

Hei āwhina, hei tautoko tēnei pukapuka i te pouako i a ia e whakarite mahere ako ana mā ngā ākonga. Ka arotahi ngā whāinga paetae ki Te Marautanga o Aotearoa. E hāngai ana te horopaki ki te kaupapa matua, arā, ko Ngā Matatini a Tāne, ki te taumata me tāu e hiahia ana mō āu ākonga. Whakawehea ngā whenu, hei whakawhanake i ngā pūkenga o ngā ākonga. Tērā pea, ka hiahia koe ki te whakatārua i ngā wāhanga o tēnei pukapuka hei tāpiri atu ki tāu mahere.

Te kaupapa matua o Te Tautoko 66
Ko te kaupapa matua o Te Tautoko 66, ko Ngā Matatini a Tāne. 

E aru ana te ia me te au o te nuinga o ngā Hei Mahi nei i ngā wāhanga ako o ngā toi, pūtaiao, hauora, te reo Māori, me te hangarau. Me tāutuutu, me kōwhiriwhiri, me tīpako, me tūhura hoki te ākonga i ngā tini wheako hei kete pūtea whanonga rangatira, hei manaaki, hei ārahi i tōna tupu hoki i roto i te ao, me te ako ki te tuitui i te hononga o te tangata. Ko te pānga hoki o te tangata me ōna tikanga, ritenga hoki – pēhea oti te pānga ki te taiao? Koia i tika ai kia mōhio hoki te ākonga ki te pānga o te tangata ki te taiao, me pēhea a ia e tū ai hei kaitiaki tōtika pai hoki mō tōna taiao. Ko te mahi tukurua tētahi mahi me whai e tātou hei tiaki i te taiao, me kimi, me rapu kaupapa, mahi hoki hei whakatupu anō i ngā mea oreore manawa ora kia kapi katoa te mata o te whenua, o runga, o raro, nō te mea, e tātai honohono ana tātou ki a tātou anō. Inā hoki rā ki te whakataukī nei, “Hinga atu he tētēkura, ara mai he tētēkura”, arā, ko te tikanga o te ao tūroa, huri atu, huri mai, huri atu, huri mai, ka toitū te ora o te ao mō ake tonu atu.

Ngā kaupapa whāiti o Te Tautoko 66
E toru ngā kaupapa whāiti hei mahi, hei rangahau mā ngā ākonga, mā te pouako hoki:
• Te Riri o Tāwhirimātea ki a Tāne-mahuta
• Te Kauri
• Te Tangi a te Ruru

Te Riri o Tāwhirimātea ki a Tāne-mahuta

Marautanga: Te Reo Māori 
Taumata: 4

Ngā Āhuatanga o te Ākonga

He whānui tōna reo kōrero – ka taea te tautohetohe, te tuku pātai, te whakaputa i ngā kare ā-roto, te kōrero whakanene. He hāngai tana kōrero ki te kaupapa, ki te wheako rānei o te wā. He rawe āna tuhinga, ā, kua mōhio haere ki ētahi momo tuhinga pērā i te pūrongo, te paki, te whakamārama, te whakaputa whakaaro. Kua whakamātau ki te pānui i ngā momo tuhinga maha nā te rahi haere o te puna pūkenga pānui.

	Āheinga Reo 
	Ka tutuki te whānuitanga o ngā āheinga reo i roto i te wairua ngahau me te hiahia ki te whakawhitiwhiti whakaaro. 

	Ā-Tā 
	2. Ka tīpako i ngā āhuatanga o ngā momo reo tuhi hei whakaniko i ngā tuhinga pono me ngā tuhinga auaha.
3. Ka whai whakaaro ake ki te pūtake o te tuhituhi me te kaipānui. 

	Rautaki Reo 
	Ka whakamahi rautaki reo, ā, ka taea te whakamārama ngā huarahi kua whāia hei whakatutuki i tāna i whakaputa ai, i rongo ai. 

	Ā-Tā 
	5. Ka whakamahi i ētahi rautaki rangahau mō te huhua o ngā take. 


Marautanga: Hauora 
Taumata: 5

Tangata Whanaungatanga

1. Ka tautohu i ngā take e hāngai ana ki ngā hononga tāngata i roto i ngā horopaki huhua, me te whakaahua i ngā kōwhiringa kia puta ai he hua pai.

	HEI MAHI
Pānuitia atu ki ō ākonga te pūrākau nei, Te Riri o Tāwhirimātea ki a Tāne-mahuta. Me uiui ake, me patapatai ake:

• Mehemea ko koe tonu te kaihanga o Rangi rāua ko Papa, te kaihanga rānei o tēnei pūrākau, pēhea nei tō tuhi tuarua i te ia o ngā kōrero e tau ai ngā kūrakuraku i waenga i a Tāne rāua ko Tāwhirimātea, e tatū pai ai ngā nawe?
• Pēhea tāu whakatau kē, whakatatū kē kia rerekē ai te ao mehemea ko Tāne koe?
• Pēhea ake nei tāu whakatau kē, whakatatū kē kia rerekē ai te ao mehemea ko Tāwhirimātea koe?
• Mehemea kāhore i taea e te tuakana me te teina te whakatau, whakatatū rānei i ō rāua kūrakuraku me ngā nawe, ki ōu whakaaro, ka taea anō e ā rāua uri te whakatau, whakatatū anō?

Tuhia tuaruatia te pūrākau nei kia puta rerekē te otinga, arā, māu e whakatau tika, e whakatatū pai i ngā nawe i waenga i a Tāne rāua ko Tāwhirimātea. Huihuia mai te akomanga hei whakatakoto mā tēnā, mā tēnā i tōna rongoā (me kī ) i tōna rautaki whakatau, whakatatū nawe. Ka mutu, ka whiriwhiria mai ko ētahi hei kaupapa whakawhitiwhiti kōrero, hei taukumekume, hei taupatupatu ā-rōpū i roto i te akomanga.


Marautanga: Ngā Toi 

Taumata: 4

Toi Ataata

Ka whakawhanake ariā, ka whakapakari pūkenga, ka whakamārama, ka whai māramatanga te ākonga:
• mā te tūhura me te whakamahi i ngā hua o ngā rawa, rawa tā, me ngā taputapu;
• i ngā mahi o te whiriwhiri tukanga rawa tā, me te tautohu taputapu;
• mā te whakamahi i ngā tukanga me ngā rawa tā a te kaitoi.

Ngā Mahi a te Rēhia

Ka tūhura, ka whakaatu:
• i ngā tukanga;
• i ngā tūmomo mahi.

Ka mārama, ka whakaatu whakaaro:
• ki ngā tukanga;
• ki ngā tūmomo mahi.

Toi Puoro

Ka tūhura, ka whakauru hangarau, ka whakawhanake, ka tautohu:
• i ngā tūmomo mahi puoro e rata ana ia;
• i ōna mōhio ki te ia o te puoro;
• i ngā rerekētanga o ngā oro waiata me ngā tūmomo taonga puoro.

	HEI MAHI
Waihanga Taiao

Pānuitia atu te pūrākau, Te Riri o Tāwhirimātea ki a Tāne-mahuta, me tuku rānei mā ngā ākonga e pānui i roto i te wā kua whakaritea. Kātahi ka werohia atu te hinengaro, arā, me āta whakanoho ngā ākonga i a rātou anō ki roto ao pōkerekere rawa, pōuri, kātahi ka whéroki mai, ka kohae mai, ka āta kura, āta hāparangi mai te ao ki a tātou, ki te ira tangata.

• Me waihanga mai e koe, e koutou rānei he mahi toi (reo, ataata, kori) e waitohu ana, e whakaari ana i te pōuritanga me te kākarauritanga, e kohae mai ana ki te ao mārama, mai i te riri me te pōrearea ka ahu atu ki te āio, te rangimārie me te manawa roa.

Mahia mai he mahi toi e kitea ai ēnei āhuatanga katoa:

• He aha nei tōna āhua ina tirohia tēnei mea te riri?
• Pēhea nei te āhua o te āio?
• He aha nei te kano, te tae rānei o te manawa roa, he aha hoki te kano o te pōrearea?


Te Kauri

Marautanga: Pūtaiao 
Taumata: 5 (Te Rea)

Ngā Momo Tūhuratanga

Ka oti te whakarōpū me te tautohu, te torotoro, te rapa tauira me te whakatauira, te whakamātau tika, te whakaoti rapanga, te hanga i tētahi mea, i tētahi pūnaha rānei.

Te Reo Matatini o te Pūtaiao

Ka pakari haere te mōhio ki te reo matatini o te pūtaiao, o te pāngarau, me ngā pūnaha tohu pūtaiao, ā, ka whakamahia ēnei reo matatini hei pānui, hei whakaatu i ōn a ake whakaaro, tae atu ki ō ētahi atu.

Te Whakamahinga o te Pūtaiao

Ka ako mō ngā mahi me ngā kaimahi e whakaputaina ai ngā mātauranga pūtaiao. Ka whakahāngai i tōna mōhio pūtaiao ki ngā whakatau me ngā mahi o te ao tangata, arā, hei whakaaro ki ngā take ā-iwi, me ngā take whānui, e pā ana ki te tangata, te porihanga me te taiao.

Te Ao Tūroa 

	Te Taiao 
	3. Ka tūhura i ngā hononga hauropi o te rauropi ki te rauropi (hei tauira, ko te raupapa me te māwhaiwhai kame), ki te taiao whānui hoki. 

	Papatūānuku 
	4. Ka tūhura i te hanga, te hanganga, me ngā āhuatanga o Papatūānuku, o te kōhauhau hoki, me ngā pānga o tā te tangata mahi. 


Marautanga: Te Reo Māori 

Taumata: 5

Ngā Āhuatanga o te Ākonga

Ka whakapuaki i ngā momo reo mō ngā horopaki ōkawa, ōpaki hoki. Ka haere tonu te whakapārekareka i te rere o te reo ki ngā āhuatanga Māori ake nei. He whaihua, he mārama āna tuhinga i ngā momo tuhinga huhua noa.

	Rautaki Reo 
	Ka whakamahi rautaki reo, ā, ka taea te whakamārama ngā huarahi kua whāia hei whakatutuki i tāna i whakaputa ai, i rongo ai. 

	Ā-Tā 
	3. Ka whaihua āna rautaki rangahau, ka tika hoki tana whakamahi i ngā rauemi rangahau. 


	

	HEI MAHI
Waiho mā te akomanga e pānui Te Kauri. Me wānanga rātou i ngā āhuatanga o te ngahere i tō rātou hapori.
E hia rānei ngā rākau māori kei roto i te takiwā o te kura, o te rohe rānei i ō rātou kāinga pea?

Otirā me tātā i a rātou, me akiaki kia hua ake ngā whakaaro e puta rerekē ai te ao, e puta pai ake ai.Tukuna rātou kia rangahau mai i ngā huanga hei tautoko i ō rātou whakaaro whakatupu taiao.

Waihangatia mai he māra hei whakatupu kai, hei mea hei ako i ngā momo tupu.

Hei whakaaro noa:
Tohua he wāhi motuhake hei whakatō kauri, me ētahi atu momo rākau māori tonu, kia tapaina ai tō akomanga ki te ingoa rākau māori. Ka āhei koe te whakatō rākau ki waho o ia akomanga hei tohu i te ingoa o te akomanga. Me whakarite he rā motuhake i te wiki, i te marama rānei hei tohu mō ngā rākau, mō ngā ingoa o ngā akomanga anō hoki hei whakatairanga i te tupu o ēnei taonga.


Marautanga: Hangarau 
Taumata: 4

Ngā Ahuatanga o te Hangarau

1. Ka āta whakaaro ki ngā uara me ngā whakapono kua whakamahia, kia mārama ai ngā āhuatanga o te otinga kua puta. Me āta whakaaro ki:
• ngā mātāpono hangarau;
• te hāngaitanga ki te tangata;
• te pāpātanga ki te taiao;
• te pānga i ngā wā e heke mai nei.

Te Whakaharatau Hangarau

3. Ka whakamahia he mahere, ka whakamātauria kia kitea:
• te whakawhanaketanga;
• te tōtika o te mahi.
4. Ka whakahiatotia ngā pūkenga ā-ringa, ā-hinengaro, taha auaha anō hoki.
5. Ka whakamātauria te hua i runga anō i te āhua o te hiahia me te urupare a ngā kiritaki.

Marautanga: Hauora 

Taumata: 5

Taiao

Hononga ki a Ranginui rāua ko Papatūānuku

1. Ka whakawhiti whakaaro mō ngā haepapa me ngā motika a te tangata hei kaitiaki taiao.

2. Ka tūhura i te tapu o ngā mea katoa o te taiao, tae atu ki te tangata.

Marautanga: Te Reo Māori 

Taumata: 4

Ngā Āhuatanga o te Ākonga

He whānui tōna reo kōrero – ka taea te tautohetohe, te tuku pātai, te whakaputa i ngā kare ā-roto, te korero whakanene. He hāngai tana kōrero ki te kaupapa, ki te wheako rānei o te wā. He rawe āna tuhinga, ā, kua mōhio haere ki ētahi momo tuhinga pērā i te pūrongo, te paki, te whakamārama, te whakaputa whakaaro.Kua whakamātau ki te pānui i ngā momo tuhinga maha nā te rahi haere o te puna pūkenga pānui.

	Rautaki Reo 
	Ka whakamahi rautaki reo, ā, ka taea te whakamārama ngā huarahi kua whāia hei whakatutuki i tāna i whakaputa ai, i rongo ai. 

	Ā-Tā 
	5. Ka whakamahi i ētahi rautaki rangahau mō te huhua o ngā take. 


Marautanga: Te Reo Māori 

Taumata: 5

Ngā Āhuatanga o te Ākonga

Ka whakapuaki i ngā momo reo mō ngā horopaki ōkawa, ōpaki hoki. Ka haere tonu te whakapārekareka i te rere o te reo ki ngā āhuatanga Māori ake nei. He whaihua, he mārama āna tuhinga i ngā momo tuhinga huhua noa.

	Rautaki Reo 
	Ka whakamahi rautaki reo, ā, ka taea te whakamārama ngā huarahi kua whāia hei whakatutuki i tāna i whakaputa ai, i rongo ai. 

	Ā-Tā 
	3. Ka whaihua āna rautaki rangahau, ka tika hoki tana whakamahi i ngā rauemi rangahau. 


	HEI MAHI
Waiho mā te akomanga a Te Kauri e pānui, kātahi ka uiui, patapatai ake:
• Tēnā, ka oti i ā tātou tētahi māra te hanga, otirā, ki te kore e tiakina, ka ahatia? Tukua mā ngā ākonga e kōrero, e whakautu.
• Mehemea ka ururuatia, ka tiputipuria e te otaota, ka kainga e te huhu, e te ngārara rānei, ka ahatia?
• Pēhea e tika ai te māra i ngā mea kino mā te tuku mā Papatūānuku tōna mahi e mahi, e tupu pai ai ngā mea katoa o tō māra?
He aha nei ngā tikanga tawhito, he aha nei ngā tikanga hōu e pā ana ki te mahi māra? Pēhea ngā iwi kē me ō rātou tikanga kē?


Te Tangi a te Ruru

Marautanga: Hauora 
Taumata: 4

Tangata

Whanaungatanga

1. Ka tautohu, ka whakamārama i te rerekē haere o ngā horopaki whanaungatanga me te pānga hoki ki ngā haepapa o ia tangata, kātahi ka whakaahua i ngā whakautu e tika ana.

Marautanga: Te Reo Māori 

Taumata: 4

Ngā Āhuatanga o te Ākonga

He whānui tōna reo kōrero – ka taea te tautohetohe, te tuku pātai, te whakaputa i ngā kare ā-roto, te korero whakanene. He hāngai tana kōrero ki te kaupapa, ki te wheako rānei o te wā. He rawe āna tuhinga, ā, kua mōhio haere ki ētahi momo tuhinga pērā i te pūrongo, te paki, te whakamārama, te whakaputa whakaaro.

Kua whakamātau ki te pānui i ngā momo tuhinga maha nā te rahi haere o te puna pūkenga pānui.

	Rautaki Reo 
	Ka whakamahi rautaki reo, ā, ka taea te whakamārama ngā huarahi kua whāia hei whakatutuki i tāna i whakaputa ai, i rongo ai. 

	Ā-Tā 
	5. Ka whakamahi i ētahi rautaki rangahau mō te huhua o ngā take. 


Marautanga: Te Reo Māori 

Taumata: 5

Ngā Āhuatanga o te Ākonga

Ka whakapuaki i ngā momo reo mō ngā horopaki ōkawa, ōpaki hoki. Ka haere tonu te whakapārekareka i te rere o te reo ki ngā āhuatanga Māori ake nei. He whaihua, he mārama āna tuhinga i ngā momo tuhinga huhua noa.

	Rautaki Reo 
	Ka whakamahi rautaki reo, ā, ka taea te whakamārama ngā huarahi kua whāia hei whakatutuki i tāna i whakaputa ai, i rongo ai. 

	Ā-Tā 
	3. Ka whaihua āna rautaki rangahau, ka tika hoki tana whakamahi i ngā rauemi rangahau. 

	Te Tangi a te Ruru

	Marautanga: Hauora 


Marautanga: Hauora 
Taumata: 5

Taiao

Hononga ki a Ranginui rāua ko Papatūānuku

1. Ka whakawhiti whakaaro mō ngā haepapa me ngā mōtika a te tangata hei kaitiaki taiao.

Marautanga: Te Reo Māori 

Taumata: 4

Ngā Āhuatanga o te Ākonga

He whānui tōna reo kōrero – ka taea te tautohetohe, te tuku pātai, te whakaputa i ngā kare ā-roto, te korero whakanene. He hāngai tana kōrero ki te kaupapa, ki te wheako rānei o te wā. He rawe āna tuhinga, ā, kua mōhio haere ki ētahi momo tuhinga pērā i te pūrongo, te paki, te whakamārama, te whakaputa whakaaro.

Kua whakamātau ki te pānui i ngā momo tuhinga maha nā te rahi haere o te puna pūkenga pānui.

	Rautaki Reo 
	Ka whakamahi rautaki reo, ā, ka taea te whakamārama ngā huarahi kua whāia hei whakatutuki i tāna i whakaputa ai, i rongo ai. 

	Ā-Tā 
	5. Ka whakamahi i ētahi rautaki rangahau mō te huhua o ngā take. 


Marautanga: Te Reo Māori 

Taumata: 5

Ngā Āhuatanga o te Ākonga

Ka whakapuaki i ngā momo reo mō ngā horopaki ōkawa, ōpaki hoki. Ka haere tonu te whakapārekareka i te rere o te reo ki ngā āhuatanga Māori ake nei. He whaihua, he mārama āna tuhinga i ngā momo tuhinga huhua noa.

	Rautaki Reo 
	Ka whakamahi rautaki reo, ā, ka taea te whakamārama ngā huarahi kua whāia hei whakatutuki i tāna i whakaputa ai, i rongo ai. 

	Ā-Tā 
	3. Ka whaihua āna rautaki rangahau, ka tika hoki tana whakamahi i ngā rauemi rangahau. 


	HEI MAHI
Toro atu ki tētahi wāhi tukurua, he papa tukuparu, kia kite ka ahatia ō tātou paru katoa. Pēhea nei te mahi tukurua i ā tātou paru, ā tātou para katoa? He aha nei ngā mahinga kē ina tukuruatia?

Tūhuratia te hanga pū wairākau me te rapu he aha e kurupopo ai.
Tūhuratia te pāmu noke me te rapu i ngā momo matū e kainga ana e te noke.
Me tuhi atu koe ki tō kaunihera tata kia kite mehemea he rautaki tiaki taiao tā rātou, he rautaki mahi tukurua rānei, me te rapu atu me pēhea e taea ai te āwhina i te taiao.
Tirohia te paetukutuku www.enviroschools.org.nz/news/the_outlook_for_someday_on_maori/

